
kondansatör batareyasini to‘ldiradi (zaryad qiladi); Va energiya manbai oqim oqimi uchun 

hech qanday to‘siqni sezmaydi. Energiya manbai uchun oqim va kuchlanish fazada ishlaydi. 

Linter mashinasining elektr yuritmasidagi energiya sarflarini tahlil qilish natijasida, elektr 

yuritmalarni samarali boshqarish texnologiyalaridan foydalanish muhimligi aniqlandi. Elektr 

yuritmalarida energiya sarflarining katta qismi magnit yo‘qotishlar, nosimmetrik holatlar va 

reaktiv quvvat sarflariga to‘g‘ri kelishi aniqlandi. Bu holatlar asosan asinxron motorlarda 

kuzatiladi. O‘rganilgan asosiy yechimlardan biri chastota o‘zgartirgichlardan foydalanish 

bo‘lib, bu orqali quvvat sarfini 30-40% gacha kamaytirish mumkinligi isbotlandi. Chastota 

o‘zgartirgichlarning vektor boshqaruvi va to‘g‘ridan-to‘g‘ri moment boshqaruvi orqali 

motorlarning optimal boshqaruvi ta'minlanib, elektr energiya sarfi kamayishiga va 

quvvatning samarali taqsimlanishiga erishildi. Linter mashinasida chastota 

o‘zgartirgichlarning Siemens SINAMICS G120 markali vektor boshqaruvi orqali motorni 

ishlatish tavsiya etildi. Bu motor quvvat sarfini 30% gacha kamaytirishga yordam beradi va 

val hamda arralarning ishlash muddatini oshiradi. 

Elektr tizimida Siemens Energy Efficiency Guide sig‘imli yuk (kondensator batareyasi) 

o‘rnatish orqali reaktiv quvvatni kompensatsiyalandi. Bu orqali tarmoqda elektr energiyasi 

yo‘qotishlarini kamaytirish va kuchlanishning barqarorligini saqlandi. Linter mashinasida, 

reaktiv quvvatni 20% ga kamaytirildi. Nosimmetrik ta'sirlarni kamaytirish uchun motorni 

monitoring qilish tizimlari Schneider Electric Motor Control Center (MCC) markali qurilma 

orqali 2% dan yuqori nosimmetriklik holatlari aniqlandi va nosimmetrik ta'sirlar kamaytirildi. 

Energiya samaradorligini oshirishda Elektr energiyasi iste’molini kamaytirish va 

resurslardan optimal foydalanish uchun energiya samaradorligi bo‘yicha xalqaro DSt 

30804.4.30-2013 standarti talablariga rioya qilish tavsiya etildi.  

Bu tavsiyalar asosida linter mashinasida energiya samaradorligini oshirish, resurslardan 

oqilona foydalanish va ishlab chiqarish xarajatlarini kamaytirish orqali iqtisodiy 

samaradorlikka erishish mumkin bo‘ladi. Shuningdek qurilmada yuqoridagi tavsiya etilgan 

qurilmalarning xususiyatlarnin o‘z ichiga oluvchi CDI-E102G022/P030T4B markali chastota 

o‘zgartirgich qurilmasini o‘rnatish orqali erishildi.  

JAHONDA QUYOSHIY SOVUTISH TIZIMI ILMIY IZLANISHLAR NATIJALARI VA 

MUHANDISLIK YECHIMLARI. 

B.T.Shodiyev, “TIQXMMI” Milliy  

tadqiqot universiteti, boburshodiyev2994@gmail.com 

A.U.Voxidov, “TIQXMMI” Milliy tadqiqot universiteti, 

Hozirgi kunda Respuplikaning iqlimiga hos bo‘lgan quyosh nuri to‘g‘ridan to‘g‘ri 

tushishi, issiq havosi hamda aholi sonining yildan yilga o‘sib borishi [1, p. 3], aholi turmush 

darajsining yaxshilanishi va, so‘ngi yillarda kuzatilayotgan global isish jarayoni sovutish 

qurilmalariga va sovuqlik energiyasiga bo‘lgan talabni yuqori bo‘lishiga olib kelmoqda. 

Shuning uchun sovutish ta’minoti tizimida hech qanday uzilishlar kamchiliklarga yo‘l 

qo‘yilmasligi, shu o‘rinda yangi turdagi samarador sovutish qurilmalarini ishlab chiqish 

muhim ahamiyatga ega. 

Shu o‘rinda, nafaqat yoz issiq havo mavsumi sharoitida balki, yilning boshqa 

mavsumlarida, fasllarida ham oziq - ovqat mahsulotlari, dori - darmon hamda boshqa tashqi 

mailto:boburshodiyev2994@gmail.com

ob-havo haroratiga ta’sirchan bo‘lgan mahsulotlarni talab etilgan harorat sharoitda saqlash 

maqsadida, sovutish qurilmalaridan keng foydalaniladi. Hozirgi kunda yurtimizda 

o‘zgaruvchan tokda ishlovchi bug‘-kompressorli sovutgichlardan keng foydalanib kelinmoqda. 

Bu o‘z navbatida yozgi issiq mavsumida elektr tarmoqlarida ortiqcha yuklamalarni hosil 

bo‘lishiga sabab bo‘ladi. 

Barcha sovutish qurilmalarida sovutish turiga qarab sovutish kamerasi ichki qismidagi 

havo haroratga talablar qo‘yiladi [2, 25 b.], [3, 44-69 b.], [4, 126-151 b.], [5, 7 b.], [6, 1653-

1659 b.]. Misol tariqasida, Jahon Sog‘liqni Saqlash Tashkiloti (JSST) tomonidan ishlab 

chiqilgan hujjatda, “vaksinalarning haroratga ta’sirchanligi” [7, 1 b.], vaksinalarni saqlash va 

transport qilishdagi haroratlari ko‘rsatib o‘tilgan. Bunda, shu hujjatda sanab o‘tigan 

vaksinalarni transport qilishning yuqori o‘rinlarida, mamlakatlar havo harorati 

ko‘rsatgichlariga qarab, ba’zi turdagi vaksinalar -15 °C dan -25 °C gacha, boshqalari esa +2 °C 

dan +8 °C gacha bo‘lgan haroratda saqlanishi kerakligi belgilangan. Biroq, vaksina 

transportining paski o‘rinlarida, mamlakat ichida, qisqa vaqtlar oralig‘ida barcha vaksinalar 

+2 °C dan +8 °C gacha bo‘lgan haroratda saqlangan holda yetqazilishi belgilangan. 

O‘zbekiston Respublikasi sanitariya qoidalari va normalarida ko‘rsatilgan “Oziq ovqat 

mahsulotlarini saqlash sharoitlari va yaroqliylik muddatlariga qo‘yilgan gigienik talablar” 

hujjatida turli xil oziq ovqat mahsulotlarini saqlash muddatlari va haroratlari belgilab 

berilgan [8]. Unga ko‘ra, go‘sht, parranda go‘shti, baliq va baliq mahsulotlari, sut va sut 

mahsulotlari hamda shu kabi boshqa oziq - ovqat mahsulotlarini saqlashda harorat 

ko‘rsatgichi +4 °C dan oshmasligi kerak ekanligi talabi belgilangan. 

Elektr energiya iste’moli va energiya samaradorligi jihatidan sovutish qurilmalari turli 

guruhlarga ajratiladi [9, 8 b.], [10, 9 b.]. Bunda, keng tarqalgan belgilanishlar, Yevropa 

Ittifoqida qabul qilingan normativ hujjatga ko‘ra [11], sovutish qurilmalari energiya 

samaradorlik indeksidan (ESI) kelib chiqqan holda 7 ta (A, B, C, D, E, F, G) sinflarga bo‘linadi 

va eng energiya samaradorligi yuqori sovutish qurilmalari (ESI < 41) A sinfiga mansub bo‘lsa, 

samaradorligi eng past ko‘rsatgichda bo‘lgan sovutish qurilmalari (ESI > 125) G sinfiga 

mansub bo‘ladi (jadval 1). 

Jadval 1 Elektr energiya iste’molida energiya samaradorlik sinflari 

Sinflar Energiya samaradorlik indeksi (ESI) 

A ESI < 41 

B 41 < ESI < 51 

C 51< ESI < 64 

D 64 < ESI < 80 

E 80 < ESI < 100 

F 100 < ESI < 125 

G ESI < 125 

Xalqaro energetika agentligi sovutish qurilmalarining energetik samaradorligini 

baholash bo‘yicha yo‘riqnoma ishlab chiqqan [12]. Unga ko‘ra, sovutish qurilmalarini maxsus 

yoriqnomada ko‘rsatilgan sharoitlarda ishlatib, ishlash davomida energiya iste’moli 

aniqlaniladi. Bunda, olingan ma’lumotlar huddi shu turdagi boshqa namunaviy bo‘lgan 

sovutish qurilmasi ko‘rsatgichlari bilan taqqoslash orqali tajribada qaralayotqan sovutish 

qurilmasiga samaradorlik indeksi belgilanadi. Energiya samaradorlik indeksini aniqlash 

quydagi tenglama asosida hisoblanadi: 

I =((EStajriba) / (ESnamuna)-1)*100%                                        (1.1) 

Bunda EStajriba - sovutgichning energiya samaradorligi (sovutgichning sovutish kamerasi 

hajimini, shu hajimni sovutish uchun sarflangan kunlik elektr energiyasiga nisbati), 

l/kW*soat. 

Ushbu tenglamadan kelib chiqib, jadval 1.2 keltirilgan ma’lumotlarga ko‘ra sovutish 

qurilmalariga samaradorlik indekslari belgilanadi. 

Jadval 1.2. Energiya samaradorlik indekslari 

Samaradorlik indeksi I 

5 + 25 % < I 

4 + 10 % < I < + 25 % 

3 - 10 % < I < + 10 % 

2 -25 % < I < - 10 % 

1 - 35 % < I < - 25 % 

Xalqaro energiya agentligi, “Energetik samaradorlik minimum standarti” talablariga 

ko‘ra, sovutish qurilmalarida kamida 2 ta samaradorlik indeksiga ega bo‘lishi kerak ekanligi 

belgilangan. 

Yuqorida keltirib o‘tilgan talablardan tashqari, sovutish qurilmalarini loyihalashda, 

sovutish qurilmalari qayerlarda qo‘llanilishi va nima maqsadlarda foydalanilishidan kelib 

chiqqan holda qo‘shimcha talablar ham qo‘yiladi [13, 198-203 b.], [14, 83-90 b.], [15, 140150 

b.]. Bunday talablardan biri sifatida, ishchi ko‘rsatkichlari an’anaviy sovutish qurilmalarining 

ishchi ko‘rsatkichlaridan past bo‘lmagan, biroq, shu bilan birga energetik jihatidan mustaqil 

bo‘lgan sovutgichlarni ko‘rsatish mumkin. Bugungi kunga kelib, dunyo olimlari tomonidan 

turli xil konstruksiyaga ega bo‘lgan va turli sohalarda qo‘llaniladigan energiya tarmoqlaridan 

uzilgan holda ham sovuqlik energiyasi bilan ta’minlay oladigan sovutish qurilmalari ustida 

ilmiy izlanishlar olib borilgan [16, 1989-2003 b.], [17, 55-67 b.], [18, 8955-8961 b.]. 

VERTIKAL O‘QLI SHAMOL ENERGETIK QURILMASINI MATLAB TIZIMIDA 

MODELLASHTIRISH 

A.B. Safarov, Qarshi muhandislik iqtisodiyot instituti, dostsenti t.f.f.d. (Phd) 

M.M. Qahhorov, Buxoro muhandislik texnologiya instituti, mustaqil izlanuvchi 

Jahonda energetika xavsizligi, ekologik muammolarni barqarorlashtirish va tabiiy 

yoqilg‘i manbalarini tejashda qayta tiklanadigan energiya manbalari jumladan, shamol 

energiyasidan foydalanish yetakchi o‘rinlardan birini egallamoqda. Hozirgi kunda shamol 

energetik qurilmalarini ishlab chiqish va amaliyotga joriy etish bo‘yicha Xitoy, Hindiston va 

Yevropa davlatlari yetakchik qilmoqda. Xitoy davlati yiliga 82 GW quvvatga ega bo‘lgan 

quruqlikdagi shamol energetik qurilmalarini ishlab chiqarish bo‘yicha yetakchilk qilmoqda. 

Yevropa davlatlari dunyodagi ikkinchi yiliga 21,6 GW, undan keyin AQSh (13,6 GW), Hindiston 

(11,5 GW) va lotin Amerikasi (6,2 GW) yirik shamol elektr stansiyalarini ishlab chiqarmoqda 

[1]. 2023-yilning birinchi yarmida 2022-yilga nisbatan 38 foizga ko‘p yangi shamol energetik 

